
終豪傑並起惟江左號令嚴明所向莫敵今又東下婺州

恐不能與抗況與我爲敵者西有張士誠南有陳友諒宜

莫若姑示順從籍爲聲援以觀其變遂遣使奉書幣以三

郡來附且以其次子關爲質　上曰古人慮人不從則爲

盟誓盟誓變而爲交質皆由未能相信故也今旣誠信來

歸便當推誠相與如靑天白日何自懷疑而以質子爲哉

乃厚賜關而遣之○金華民獻能詩女子　上命誅于市

以絕進獻○陳友諒遣趙普勝寇太平總制費賢等擊敗

之獲其糧萬餘石普勝復寇靑陽石埭等縣僉院張德勝

復破走之○太祖將還建康召胡大海諭之曰寧越爲浙

東重地必得其人守之吾將歸建康以爾爲才故特命爾

守其衢處紹興進取之宜悉以付爾宋伯顏不花在衢其

人多智術石抹宜孫守處州善用士紹興爲張士誠將吕

珍所據數郡與寧越密邇爾宜與同僉常遇春同心協力

竢閒取之此三人皆勍敵不可忽也仍命左右司員外郎

侯原善都事王愷管勾欒鳳綜理錢糧軍務事

四月張士誠遣哱囉張侵常州吳良擊敗之○張士誠遣

兵侵嚴州李文忠遣部將何世明破走之自是賊兵不敢

窺嚴州○徐達等擊走趙普勝進復池州時　上親征浙

東方憂趙賊剽刦聞捷大喜○帳前總制親兵都指揮使

--

馮國用卒年三十六

　〈按馮國用之典親軍也我　太祖稱其導從有方動合古道其死也　上慟惜之其葬也車駕臨墓致奠後追〉

　〈封郢國公塑像祭于功臣廟〉

以常遇春爲鎮國大將軍同僉樞密院事同元帥朱馬兒

守金華馬兒本姓徐　上養以爲子

　〈按我　太祖於國初時所克卽池多用養子作心腹與將官同守如得鎮江用周舍英城沐得宣州用道舍卽行文揮〉

　〈得嚴州用保兒文潑李得處州用柴舍卽朱文闉又有金剛奴也先買驢眞童潑兒之類皆養子也後皆令復姓〉

六月　上自金華還建康

七月　上以無爲州逼近肘腋命元帥朱文遜秦友諒率

兵進攻克之

八月徐達克潜山

十月常遇春胡大海克衢州○張士誠侵常州吳復敗之

上賞復白金五十兩紅刺繡蟒衣一襲名馬一疋○僉院

兪廷玉率兵攻安慶不克殁於陣

　〈後追封河閒郡王其子通海通源等皆封爵公侯〉

察罕帖木兒復汴梁劉福通以其主小明王走安豐○陳

友諒殺其部將趙普勝初陳友諒攻陷安慶令趙普勝守

之六月兪通海攻普勝不克而還諸將患之　太祖曰普

勝雖勇而寡謀友諒挾主以令衆上下之閒心懷疑貳用

計以離之一夫之力耳普勝有門客通數術善畫策普勝

